
Berɛ bi a atwam, wɔ ɔhene Saul aberɛ soɔ wɔ Israel 
no, abarimaa bi a na yɛfrɛ no Dawid boaa ne 
nuanom mmarima nson maa wɔkɔhwɛɛ wɔn agya 
nnwan.  



Ɛwom sɛ na ɔno na osua wɔ wɔn mu deɛ, nanso na 
Dawid yɛ ɔyɛ ɔhoɔdenfoɔ, okukuɔdurufoɔ a na ɔdɔ na 
ɔwɔ gyidie wɔ Nyankopɔn mu. Abarimaa yi tenaa ase 
wɔ kuro Bethleham mu.



Berɛ a gyata bɛto hyɛɛ nnwan 
yi soɔ sɛ ɔbɛkyere wɔn mu 
kumaa no awe. Abarimaa 
Dawid ne gyata no koeɛ. 
Ɔrepia odwan ba no ato nkyɛn 
no, ɔsɔɔ aboa (gyata) no 
abɔdwesɛ mu na ɔkumm no. 
Dawid hunuu sɛ Onyankopɔn 
na aboa no.



Samuel, Onyankopɔn diyifoɔ werɛ hoeɛ sɛ, ɔhene 
Saul adi Onyankopɔn hwammɔ saa no. “Ɛnkɔsi dabɛn 

na wobɛsu ama Saul?”  Onyankopɔn kaa
Samuel anim. “Meresoma wo ma

woakɔ Yesse nkyɛn... na me ara
mapaw ɔhene afiri ne mma mmarima 

no mu”. Na Yesse yɛ Dawid papa.



Ɛwom sɛ na Samuel nim sɛ 
ɔhene Saul bɛtumi akum no 
sɛ ɔrekɔyi ɔhene foforɔ 
nanso odiyifoɔ yi de obuo 
maa Onyankopɔn.



Berɛ a Samuel duruu hɔ 
no, Yesse maa ne mma 
mmarima nso bɛfaa 
Samuel anim. Na 
Samuel see Yesse sɛ, 
“Onyankopɔn mpaw yei 
nom mu biara” na mmom 
nea ɔnka yeinom ho a 
ɔyɛ wɔn mu kumaa no. 
Na ɔne adwan no afiri 
adi. Wɔkɔfaa Dawid 
baeɛ. Na AWURADE 
kaa sɛ, “Sɔre, sra no ngo 
na yei na mayi no”. 



Wɔ Saul ahemfie hɔ no, AWURADE Honhom firii Saul 
nkyɛn ma ɔbɛhunuu amane. N’asomfoɔ no susuu sɛ 

nnwom pa bɛtumi ama Saul
haw no akɔ fam. Na wɔn mu

baako nim abarima kumaa
bi a onim sankuo bɔ pa
ara.  Wobɛtumi akyerɛ

nea na ɔyɛ saa
abranteɛ no?
Aane, Dawid.



Dawid nwomtoɔ no dwodwoo 
Saul na ɛboaa no maa no 
dwenee yie. Saul ka kyerɛɛ 
Yesse sɛ ɔmma Dawid nkɔ so 
ntena ɔhene nkyɛn. Berɛ biara 
na ɔtaa bi a ɛyɛ adwenemuhaw 
anaa suro bɛba Saul soɔ no, 
Na Dawid bɔ sankuo ma no 
(Saul). Na ɛboae.



Dawid kɔɔ fie no, Saul nhyiaa ɔko kɛseɛ a na ɛyɛ 
Filistifoɔ. Dawid nuammarima no koo wɔ Saul 
asraafoɔ no mu. Yesse somaa Dawid wɔ baabi a 
na ɔko no rekɔ so no sɛ ɔmfa aduane nkɔma ne 
nuammarima na ɔnhwɛ sɛdeɛ wɔn ho si teɛ.



Filistini bi a na ɔyɛ BRANE, Goliath, de 
esuro too Israelfoɔ asraafoɔ no so.



“Monyi ɔbarima mma mo ho, na ɔmmra mmɛgyina 
m’anim!”  Goliath teaa mu. “Sɛ ɔtumi ne me ko na ɔku 
me a, yɛbɛyɛ mo asomfo. Na mmom sɛ mekum no a, 

ɛnneɛ na mo bɛsom yɛn asane nso ayɛ yɛn
nkoa”. Mmarima a wɔwɔ Israel nyinaa

hunuu barima a
ɔso-ware no,
wɔdwane firii

ne nkyɛn a na 
wɔsuro yie.



Dawid ka kyerɛɛ Saul sɛ, “Ɔbarima biara 
mmma n’akoma ntu ɛnam Goliath nti; 
w’asomfo no bɛkɔ ne Filipini no akɔko”. 
Na Saul pɛ sɛ Dawid hyɛ akoradeɛ na ɔfa 
sekan. Nanso Dawid faa taya ɛna ɔfaa 
aboɔ trɔntrɔm num firii asuwa bi ho.



Goliath seree berɛ a ohunuu sɛ saa abranteɛ Dawid 
nhyɛ akotaadeɛ biara no.  “Mede wo nam bɛma 
nnomaa a wɔnam wiem ne mmoa a wɔwɔ asase so!” 

ɔbobɔɔ mu.  “Mereba wo so
wɔ AWURADE din mu!”
Dawid buaa no. “Ɛnnɛ

da yi AWURADE
de wo bɛhyɛ me 

nsa... Ɛfiri sɛ ɔko yi
yɛ AWURADE ko!”



Afei Dawid tuu 
mmirika kɔɔ Goliath 
so. Ɔde mmirika no 
nyinaa no, ɔtoo boɔ 
baako firii ne taya 
no mu ma no bɔɔ 
Goliath moma so. 
Goliath hwee fam!



Dawid de ɔhare so twee Goliath 
sekan kɛseɛ na ɔde twaa ne ti. Berɛ 
a Filipifoɔ no hunuu sɛ Goliath awuo 
no, wɔtuu wɔn nan mu mmirika 
dwane pɛɛ wɔn nkwa.



Ɔhene Saul ankae sɛ ɛyɛ Dawid 
korɔ yi ara na ɔde ne sankuo 
dedaa no no. Ɔmaa Dawid 
bɛyɛɛ asraafoɔ no nyinaa 
hwɛsofoɔ- afei ɔbɛtwee ninkunu 
berɛ a ɔnam ne nkunimdie no so 
bɛnyaa animuonyam. “Seesei 
ɛdeɛn bio na mewɔ ka ahennie 
ho?” Saul susuu ho. Enti Saul 
ani beree Dawid 
fiti saa da no 
rekorɔ.



Bio, ɔhene Saul adwene mu haw no. Enti Dawid 
bɔɔ nnwom pɛɛ sɛ ɔde bɛdwodwo no. Mprɛnsa so na 
Saul too ne pea kɔɔ Dawid so. Nanso Dawid dwanee 

ne nyinaa. Na Saul suro Dawid, ɛfiri sɛ
na ɔnim sɛ AWURADE ka

ne ho, nanso
na Saul deɛ

wapo no.



Nanso Yonathan, Saul babarima, dɔɔ 
Dawid sɛ ne nuabarima. “M’agya Saul pɛ 
sɛ ɔku wo,” ɔbɔɔ Dawid kɔkɔ. Enti Dawid 
dwaneeɛ. Ne yere de twoobi too ne mpa 
so, ɛna ɔmaa Dawid dwane faa 
mpoma mu anadwofa. Berɛ a 
Saul asraafoɔ no baeɛ anɔpa 
no, na Dawid kɔ.



Na ɛwɔ sɛ Dawid dwane kɔ akyiri sɛdeɛ Saul nhunu no. 
Ansa na ɔbɛdwane no, ɔne Yonathan bɔɔ mu yɛɛ apam. 
Wɔhyɛɛ wɔn ho bɔ sɛ aberɛ biara wɔbɛboaboa wɔn ho.
Awerɛhoɔ mu, nnamfoɔ mmienu yi dii nkra.  Dawid de 

ne ti dɔɔ mu kɔpɛɛ baabi a ɔbɛtumi a esuro nni a 
Saul asraafoɔ hwehwɛ no a wɔnhunu no kɔe.



Dawid Abarimaa Odwanhwɛfoɔ no

Ayɛsɛm a ɛfiri Onyankopɔn asɛm, 
Twerɛ Kronkron no mu,

wɔ

1 Samuel 16-20 

"Wo nsɛm ano ma hann." 
Nnwom 119:130

Awieeɛ



Saa Twerɛ Kronkron mu ayɛsɛm yi kasa fa yɛn Nyankopɔn 
Nwanwafoɔ a ɔbɔɔ yɛn na ɔpɛ sɛ yɛhunu No no ho kyerɛ yɛn.

Onyankopɔn nim sɛ yɛayɛ nneɛma bɔne pii, deɛ Ɔfrɛ no bɔne no. 
Bɔne ho asotweɛ ne owuo nanso Onyankopɔn dɔ wo pa ara nti 
Ɔsomaa ne Ba Barima koro, Yesu ma no bɛwuu wɔ asennua no 

so gyee wo bɔne ho asotweɛ. Ɛna Yesu sɔre bɛyɛɛ Ɔteasefoɔ bio 
bɛsene kɔɔ Ɔsoro Aheman mu! Sɛ wogye Yesu di na wosrɛ no sɛ 
Ɔmfa wo bɔne nkyɛ wo a, Ɔbɛyɛ. Afei Ɔbɛba abɛtena wo mu ama 

wo ne No atena afebɔɔ.

Sɛ wogye di sɛ yei ne nokorɛ no a, ka yei kyerɛ Onyankopɔn: 
Me Dɔfo Yesu, Megye di sɛ woyɛ Onyankopɔn, na wobɛyɛɛ onipa 

wuu me bɔne ho, na seesei Woda so te ase. Mesrɛ Wo bra 
m’abrabɔ mu na fa me bɔne kyɛ me, sɛdeɛ ɛbɛyɛ a mɛnya ɔbra 
foforɔ seesei, na da koro bi me ne Wo akɔ afebɔɔ. Boa me na 

menyɛ setie mma Wo na mentena ase mma Wo sɛ Wo ba. Amen.

Kenkan Twerɛ Kronkron no na wo ne Onyankopɔn nni 
nkɔmmɔ da biara! Yohane 3:16

